
Vor og aðalfundur í Mý-deild, 11. maí 2022 á Ásum í Eyjafjarðarsveit. 
 
Það eru 17 konur mættar: Katrín Fjóla, Guðný Sigríður, Anna, Þuríður Lilja, Petrea, Bryndís, 
Ólöf Inga, Jóhanna Dögg, Ásdís, Sigrún Birna, Kristín Írene, Erna Rós, Sigrún Helga, Björg, 
Magnea, Gunnhildur og Dagný Elfa. 
 
Dagskrá fundarins 
 
1. Kveikt á kertum og fundur formlega settur 
2. Kristín Þóra Kjartansdóttir framkvæmdastjóri Flóru – Sigurhæðum, segir okkur frá 
væntanlegri starfsemi í Sigurhæðum 
3. Kvöldverður – Boðið verður upp á kjúklingarétt, salat og heimabakað brauð 
4. Hrefna Laufey segir okkur frá starfseminni á Ásum 
5. Kaffi og sætt 
6. Orð til umhugsunar – Dagný Birnisdóttir 
7. Aðalfundur og stjórnarskipti 
8. Önnur mál 
9. Fundi slitið 
 
Katrín Fjóla formaður kveikir á kertum og býður konur velkomnar. Hún gefur nefndarkonum 
orðið. Nefndina í kvöld skipa:  Bryndís, Sigrún Birna, Dagný og Ingibjörg Margrét (sem komst 
því miður ekki vegna veikinda).   
 
Bryndís býður Kristínu Þóru Kjartansdóttur velkomna og gefur henni orðið.  
 
Kristín Þóra Kjartansdóttir framkvæmdastýra Flóru-Sigurhæðum sagði frá væntanlegri 
starfsemi í Sigurhæðum en hún hefur nýverið tekið við starfi staðarhaldara Sigurhæða. 
  
KÞK sagði aðeins frá sjálfri sér, hún er sagnfræðingur og hefur rekið Flóru sl 10 ár.  
Þegar Sigurhæðir voru auglýstar til sölu sl vor,þá íhugaði hún að flytja þangað með 
fjölskylduna sína en að vel ígrunduðu máli ákvað hún að vera bara með menningarrekstur 
þar. Vegna stærðar og eðlis verkefnisins þá ákvað Flóra, sér og samfélaginu til hagræðingar, 
að flytja bara inn í menningarverkefnið sjálft - og vinna að öllu þar.  
1. júlí 2021 tók Flóra því við einu af stærri menningarverkefnum staðarins í gegnum tíðina: 
Sigurhæðum á Akureyri, húsi Guðrúnar Runólfsdóttur og Matthíasar Jochumssonar skálds. 
 
KÞK sagði að sér hafi fundist  vanta stað sem gengur út á að vera með viðburði og 
vinnustofur fyrir listamenn og skapandi fólk. 
Búið að opna vinnustofur í Sigurhæðum fyrir listamenn sem eru í frumsköpun og eru ekki á 
kafi í “business”. Hún talaði um frumsköpun, listamenn sem búa til verðmæti úr engu, henni 
finnst allt margfaldast í höndum þeirra. Vill blanda saman listamönnum, hræra þeim saman, 
vera með tengslamyndandi verkefni. Listamennirnir borga lágt aðstöðugjald fyrir 
vinnustofurnar, Akureyrarbær styrkir þetta. 
 

Menningarhús í Sigurhæðum er styrkt af Alþingi Íslendinga og Samtökum Sveitarfélaga á 
Norðurlandi Eystra.  

Menningarhús í kirkjustöllunum í miðbæ Akureyrar. Á efri hæð erum við með vinnuaðstöðu 
fyrir listafólk, hönnuði og fólk í hugmyndavinnu og verkefnaþróun. Á aðalhæð ræktum við 
menningararf staðarins og miðlum nýjabruminu í sögutengdum sýningum, uppákomum, 
viðburðum og verkamiðlun fyrir listamenn, hönnuði og frumframleiðendur. Okkur þykir 

sérstaklega vænt um að húsið Sigurhæðir var reist árið 1903 fyrir Guðrúnu Runólfsdóttur og 
Matthías Jochumsson skáld og er í dag í eigu Akureyrarbæjar. ( tekið orðrétt af heimasíðu 

sigurhæða) 
 



KÞK talaði af mikilli væntumþykju um þau hjónin Guðrúnu Runólfsdóttur og Matthías 
Jochumsson og þeirra fólk. Matthías var einn stærsti ritlistarmaður íslands. Var fyrsti 
Íslendingurinn til að vera á skáldalaunum. Gott fólk, hefur ekki fundið neitt leiðinlegt um þau. 
Matthías var umdeildur en ákaflega góð manneskja, fór út um allan bæ að hugga fólk eftir að 
hann hætti preststörfum. 
 
Þann 6.júní nk á afmælisdegi Guðrúnar, opnar aðalhæðin. Þar verður settur fram 
menningararfur Sigurhæða og saga hússins, myndlistarsýningar með áherslu á fólk sem 
vinnur með texta og textíl. 
Sýningunni lýkur  í nóv. KÞK sagði að hægt væri að vera með litla viðburði í Sigurhæðum, 
en þar er ekki veitingaleyfi.  Íslendingar eiga að njóta hússins, það á að vera samastaður 
allra. 
 
KÞK lauk máli sínu með innskoti um breytingarskeiðið, sem vakti konur til frekari samræðna 
um það þarfa mál. 
Kristínu Þóru var þakkað fyrir með lófaklappi og henni færð rós  
 
Hrefna Laufey Ingólfsdóttir húsfreyja á Ásum fór yfir matseðilinn og bauð konum að gjöra svo 
vel. Í boði var heitur kjúklingaréttur með heimabökuðu brauði og salati.  
 
Dagný Elfa fór með Orð til umhugsunar. Þar talaði hún um vorið. Hugmyndina fékk hún eftir 
að hafa flett bókinni “Allt fram streymir - íslensk náttúruljóð” sem geymir náttúruljóð frá 
Völuspá til loka 20. aldar. Dagný talaði einnig um innrás Rússa í Úkraínu og tengir það við 
ástand um borð í togaranum Jevu sem sigldi um Máritaníu þegar stríði skall á. Sagði frá 
manninum sínum sem starfar um borð auk 30 skipverja frá Úkraínu og 30 frá Rússlandi. Um 
borð hefur ástandið einu orði sagt verið hörmulegt. Dagný rak sögur nokkurra skipverja nú 
síðustu vikurnar og angist þeirra í leit að fjölskyldumeðlimum auk þess að lýsa 
stemmningunni um borð þar sem þjóðernin tvö vinna saman og geta ekki annað.  
 
Eftir þessa tilfinningaríku lýsingar þakkar Katrín Fjóla Dagnýju.  
Nú er komið að aðalfundi.  
 
Katrín Fjóla setur aðalfund og les skýrslu stjórnar og ber hana upp til samþykktar.  
Ólöf gjaldkeri fer  yfir reikninga og ber þá upp til samþykktar. 
Skýrsla stjórnar og reikningar teljast samþykktir.  
Ólöf Inga fór yfir breytingar sem hafa orðið í bankaheiminum sem hefur valdið því að það er 
heilmikið umstang að sjá um reikningana. Bankinn þarf að fá aðalfundargerð og bæði nöfn 
og kennitölur þeirra sem ganga í og úr stjórn. Auk þess sem allir stjórnarmeðliðimir þurfa að 
gefa sig í ljós við bankann með rafrænum hætti.  
Umræða fór í gang um árgjald og ákveðið var að halda 14000 krónunum óbreyttum.  
 
Þær sem ganga úr stjórn í kvöld eru;  
Katrín Fjóla Guðmundsdóttir formaður 
Petrea Óskarsdóttir ritari 
 
Þær sem ganga í stjórn eru; 
Jónína Garðarsdóttir - kt: 130473 - 5049 
Magnea Helgadóttir - kt: 191264 - 4289 
 
Stjórnina skipa nú: 
Kristín Írene Valdemarsdóttir formaður 
Sigrún Helga Snæbjörnsdóttir ritari 
Jónína Garðarsdóttir 
Magnea Helgadóttir 



 
Nú þarf stjórnin að hittast og nýjar konur að skipta með sér verkum. Katrín Fjóla verður nýju 
stjórninni innan handar þar til hún treystir sér að vinna sjálfstætt.  
 
Kristín Irene kallar fráfarandi konur upp og afhendir þeim rósir fyrir vel unnin störf. 
 
Önnur mál: 
 
Þuríður Lilja segir frá ráðstefnu sem hún var á í Hofi “Konur gára vatnið”. Kynntur var 
afrakstur verkefnis sem Jafnréttisstofa vann um hvernig konur geta eflt sig sjálfar. Hún vildi 
koma þessu til okkar og bað okkur um að kynna okkur. 
 
Kristín Irene minnti konur á að á mánudögum kemur inn erindi á íslensku síðu DKG. Oft 
mjög fróðleg erindi. Kristín hvatti okkur til að kynna okkur þau.  
 
Nú er aðalfundi lokið og Hrefna gestgjafi býður upp á kaffi, skyrdesert með hindberjasósa og 
“hitaeiningalausa” skál.  Á meðan við gæðum okkur á góðgætinu segir hún okkur sögu 
starfsins hér á Ásum. Þau hjónin byrjuðu með gistingu árið 2017 hér eftir að hafa verið með 
gistingu á Öngulsstöðum í 7 ár. Hrefna segir sjálfa sig yfirleitt vera þá sem fái hugmyndirnar 
og Árni eiginmaður hennar er sá sem framkvæmir. Nú eru gistirýmin í húsinu fjögur og 
baðherbergin tvö. Þau hjónin gerðu sér litla íbúð í bílskúrnum þar sem aðsóknin í gistingu er 
mikil. Í upphafi setti Hrefna sér tvö markmið:  

• að dæma ekki fyrirfram erlenda gesti sem kemur og kaupir af þeim þjónustu 
• að fara fram úr væntingum gesta.  

Upphaflega ætlaði hún að vera með gistingu með morgunverði, fara með hópinn í leiðsögn 
og gefa svo kvöldmat. Fljótlega sá hún að leiðsagnarhlutanum var ofaukið.  Hún prófaði 
síðan að selja morgunmat til sveitunga og hópa fólks héðan og þaðan.” Homehosted dinner” 
er mjög spennandi verkefni sem þau hjónin hafa líka prófað en þar koma hópar frá 
Bandaríkjunum og borða hefðbundinn fjölskyldumat á heimili. Niðurstaðan er að henni finnst 
skemmtilegast að fá fólk heim í eldhús til sín og heyra þeirra sögur. Allt fólk í heiminum er 
svo líkt og á svo margt sameiginlegt.  Nú bjóða þau upp á kvöldverð þar sem þau hjónin 
borða með gestunum sínum. Með svona mikilli samveru fær gesturinn afar góða og 
persónulega þjónustu.  
Að lokum fengum við að skoða okkur um og sjá hvernig gistimöguleikarnir eru.  
 
Þegar því er lokið slítur Kristín Írene fundi og þakkar Hrefnu einstaka velvild og þennan góða 
mat. Af því tilefni fær hún rauða rós.  
Kristín Írene slekkur á kertunum og þakkar konum fyrir veturinn.  
 

Ritarar: 
Petrea Óskarsdóttir 

Sigrún Helga Snæbjörnsdóttir 
 

 


